
Shri Turaja Sahasranama Stotram

ಶ್ರೀತುರಜಾಸಹಸ್ರನಾಮಸ್ತೋತ್ರಂ

ವರಿಷ್ಠ ಉವಾಚ -

ಕಥಂ ನಾಮಸಹಸ್ರಂತು ರಾಮಪ್ರೋಕ್ತಂ ವದಸ್ವಮೇ .

ಯಾನಿ ಗೌಣಾನಿ ನಾಮಾನಿಯೋಗಿಕಾನಿ ಚ ಶಂಕರ .. 1..

ತಾನಿ ಸರ್ವಾಣಿ ಕೃಪಯಾ ಸಾಕಲ್ಯೇನ ತು ಕೀರ್ತಯ .

ಶ್ರುತ್ವಾಹಂ ದೇವ ಪರಮಾಂ ಸಿದ್ಧಿಂ ಯಾಸ್ಯಾಮಿ ಶಾಶ್ವತೀಂ .. 2..

ಶ್ರೀಶಂಕರ ಉವಾಚ -

ನಾಮಾನಿ ತೇ ಪ್ರವಕ್ಷ್ಯಾಮಿ ತುರಜಾಯಾಃ ಶುಭಾನಿ ಚ .

ಏತಾನಿ ಪ್ರಪಠೇದ್ವಿದ್ವಾನ್ನಮೋ ತಾನಿ ಮುನೇಶ್ವರ .. 3..

ವಿನಿಯೋಗಃ ಅಂಗನ್ಯಾಸಶ್ಚ -
ಓಂ ಅಸ್ಯ ಶ್ರೀತುರಜಾಸಹಸ್ರನಾಮಸ್ತೋತ್ರಮಂತ್ರಸ್ಯ
ಶ್ರೀರಾಮಚಂದ್ರಋಷೀಃ ಶಿರಸಿ .

ಅನುಷ್ಟುಪಛಂದಸೇ ನಮಃ ಮುಖೇ .

ಶ್ರೀತುರಜಾದೇವತಾಯೈ ನಮಃ ಹೃದಯೇ .

ಶ್ರೀಂ ಬೀಜಾಯೈ ನಮಃ ಗುಹ್ಯೇ .

ಹ್ರೀಂ ಶಕ್ತಯೇ ನಮಃ ಪಾದಯೋಃ .
ಕ್ಲೀಂ ಕೀಲಕಾಯ ನಮಃ ಸರ್ವಾಂಗೇ .

ಶ್ರೀತುರಜಾಪ್ರೀತ್ಯರ್ಥೇ ಜಪೇ ವಿನಿಯೋಗಃ ..
ಅಥ ಕರನ್ಯಾಸಃ -
ಓಂ ಹ್ರೀಂ ತುರಜಾಯೈ ಅಂಗುಷ್ಠಾಭ್ಯಾಂ ನಮಃ .
ಓಂ ಶ್ರೀಂ ತಮಜಾಯೈ ತರ್ಜನೀಭ್ಯಾಂ ನಮಃ .
ಓಂ ಕ್ಲೀಂ ತೀವ್ರಾಯೈ ಮಧ್ಯಮಾಭ್ಯಾಂ ನಮಃ .
ಓಂ ಬ್ರೀಂ ಭೈರವ್ಯೈ ಅನಾಮಿಕಾಭ್ಯಾಂ ನಮಃ .
ಓಂ ಘ್ರೀಂ ಕಾಲಿಕಾಯೈ ಕನಿಷ್ಠಿಕಾಭ್ಯಾಂ ನಮಃ .
ಓಂ ಫ್ರೀಂ ಭ್ರೀಂ ಸ್ವಾಹಾ ಸಿದ್ಧಿಪ್ರದಾಯೈ ಕರತಲಕರಪೃಷ್ಠಾಭ್ಯಾಂ ನಮಃ ..
ಅಥ ಹೃದಯಾದಿನ್ಯಾಸಃ .
ಓಂ ಹ್ರೀಂ ತುರಜಾಯೈ ನಮಃ ಹೃದಯಾಯ ನಮಃ .

ಶ್ರೀತುರಜಾಸಹಸ್ರನಾಮಸ್ತೋತ್ರಂ

ಓಂ ಶ್ರೀಂ ತಮಜಾಯೈ ನಮಃ ಶಿರಸೇ ಸ್ವಾಹಾ .

ಓಂ ಕ್ಲೀಂ ತೀವ್ರಾಯೈ ನಮಃ ಶಿಖಾಯೈ ವಷಟ್ .

ಓಂ ಬ್ರೀಂ ಭೈರವ್ಯೈ ನಮಃ ಕವಚಾಯ ಹುಂ .

ಓಂ ಘ್ರೀಂ ಕಾಲಿಕಾಯೈ ನಮಃ ನೇತ್ರತ್ರಯಾಯ ವೌಷಟ್ .

ಓಂ ಫ್ರೀಂ ಭ್ರೀಂ ಸ್ವಾಹಾ ಸಿದ್ಧಿಪ್ರದಾಯೈ ನಮಃ ಅಸ್ತ್ರಾಯ ಫಟ್ .

ಓಂ ಭೂರ್ಭುವಃ ಸ್ವರೋಮಿತಿ ದಿಗ್ಬಂಧಃ ..
ಅಥ ಧ್ಯಾನಂ -

ಶ್ಯಾಮಾಂ ಪೂರ್ಣೇಂದುವದನಾಂ ಶ್ವೇತಾಂಬರಧರಾಂ ಶಿವಾಂ .

ಮಹಾಮೇಘನಿನಾದಾಂತಾಂ ನಿರ್ವಾತೇ ದೀಪವತ್ ಸ್ಥಿರಾಂ .

ಭುಜಾಷ್ಟಕಯುತಾಂ ಬಾಣಚಾಪಶೂಲಗದಾಧರಾಂ .

ಖಡ್ಗಂ ಶಂಖಂ ತಥಾ ಚಕ್ರಂ ವರದಾಂ ಭಯಹಾರಿಣೀಂ .. 1..

ಶಂಕರಪ್ರಿಯವಾಮಾಂಕೇ ವೈಷ್ಣವೀ ಭಯಹಾರಿಣೀ .

ಏವಂ ರೂಪಾಂ ತು ತುರಜಾಂ ನಮಾಮಿ ಪರಮೇಶ್ವರೀಂ .. 2..

ಅಥ ಸಹಸ್ರನಾಮಸ್ತೋತ್ರಂ .

ಶ್ರೀರಾಮಚಂದ್ರ ಉವಾಚ -

ಓಂ ತುರಜಾ ತಮಜಾ ತೀವ್ರಾ ತ್ರಿವಿಧಾ ತ್ರಿಗುಣಾತ್ಮಿಕಾ .

ಪಂಕಜಾ ಪದ್ಮಿನೀ ಪದ್ಮಾ ಸುಗಂಧಾ ಗಂಧವರ್ಧಿನೀ .. 1..

ರಸಜಾ ಮೂಲಜಾ ಧಾರಾ ಘಟಜಾ ಘಟಸಂಸ್ಥಿತಾ .

ಘಟೋದರೀ ಘಟಾಕಾರಾ ಕರ್ಣಿಕಾ ಚ ನಿಕುಂಭಿಕಾ .. 2..

ಗಿರಿಜಾ ಶೈಲಸಂಸ್ಥಾ ಚ ದುರ್ಗಜಾ ದುರ್ಗವಾಸಿನೀ .

ಸಿದ್ಧಿಮಾರ್ಗಾ ಮಂಡಲಿನೀ ಉತ್ತರಾ ತರಲಾ ಸಮಾ .. 3..

ಅಂಬಷ್ಠಾ ಚ ಶಿರೋನಿಷ್ಠಾ ಮನೋನಿಷ್ಠಾ ತು ಘೋಷಿತಾ .

ವಾಟಿಕಾ ಮಾಲಿನಿ ಪುಷ್ಪಾ ಸುಗಂಧಾ ಮಧುಪಾ ಮಧೂಃ .. 4..
ಬಲಾದಿಕಾ ಬಲಕರೀ ಪಾರ್ಥಿವೀ ಪಾರ್ಥಿವದ್ರುಮಾ .

ರಸಾಧಿಕಾ ತು ನಿರಸಾ ಸ್ವಾದುಗ್ರಾ ಹಿತಕಾಂಕ್ಷಿಣೀ .. 5..

ವಿಜಿತಾ ಕುಲಿತಾ ಶಾಖಾ ಛಾಯಾ ಜಟಿಲಮೂಲಿಕಾ .

ವಿಸ್ತಾರಾ ಸ್ಥಾವರಾ ಮೌರ್ವೀ ಜಂಗಮಾ ನಿಗಮಾ ಗಮಾ .. 6..

ಭವಾನೀ ಭೈರವೀ ಭೂತಿಃ ಪ್ರತಿಮಾ ಪ್ರಾಣದಾ ಬಲಿಃ .
ದೀಪರೂಪಾ ಧೂಪಗಂಧಾ ಜ್ವಾಲಾಮಾಲಾಪ್ರಕಾಶಿನೀ .. 7..

ಪಂಚಾನನಾ ಚ ತಿಮಿರಾ ಅರುಣಾ ಶ್ಯಾಮಲಾ ಶುಭಾ .

ಪಾನಪ್ರಿಯಾ ಭುಕ್ತಿದಾ ಚ ಪೂಜಾದಿ ಬಲಿಭಕ್ಷಿಣೀ .. 8..

ಮಹಾದೇವೀ ಮಹಾಮೂರ್ಧಾ ದೀರ್ಘಾ ಚೈವ ಕುಮಾರಿಕಾ .

ಮಹೋದರೀ ಮಹಾನಾಭೀ ಬಲದಂತೀ ಮಹಾಬಲಾ .. 9..

ಸುರನಿದ್ರಾ ಘೋರನಿದ್ರಾ ಭೋಗನಿದ್ರಾ ತು ಭೋಗದಾ .

ಮಹಾನಿದ್ರಾ ಮೋಹನಿದ್ರಾ ಸುಖನಿದ್ರಾ ಸುಖೋದ್ಭವಾ .. 10..

ಖೇಟಹಸ್ತಾ ಪಾಶಹಸ್ತಾ ಗದಾಹಸ್ತಾ ಚ ತೋಮರಾ .

ಚಕ್ರಹಸ್ತಾ ಶಂಖಹಸ್ತಾ ಚಾಪಹಸ್ತಾ ಚ ಬಾಣಭೃತ್ .. 11..

ಸಿಂದೂರವರ್ಣಾ ಉದಿತಾ ಅನ್ಹಾ ಅಂಧಕಘಾತಿನೀ .

ಅಪರ್ಣಾ ಚ ವಿಕರ್ಣಾ ಚ ಪರಾ ಚಂದ್ರಕಲಾ ತಥಾ .. 12..

ಪೂರ್ಣಛಿನ್ನಾ ಕೌಮುದೀ ಚ ನಿರಸ್ತಾ ಚ ನವಗ್ರಹಾ .

ಅಕ್ಷಾನಕ್ತಾ ಕಂಕುಮಾಭಾ ಕಾಂತಾ ಚೈವ ಕುಮಾರಿಕಾ .. 13..

ಓಂ ಕ್ಲೀಂ ಕುಮಾರ್ಯೈ ನಮಃ .
ಭ್ರಾಂತಾ ತರಂಗಿಣೀ ಕಾಲೀ ಕಂಕಾಲೀ ನಲಕೂಬರೀ .

ಕಪಾಲಿನೀ ಕಾಕಮೂರ್ಧಾ ಕರತಂತ್ರೀ ತ್ರಿವಾದಿನೀ .. 14..

ಶಾಲಿಕಾ ಯಂತ್ರಿಣೀ ದಂಡೀ ನಾಠಿನೀ ತುಂಬರೀ ತಥಾ .

ತಾಲನಾದಪ್ರಿಯಾ ಚೈವ ಮೃದಂಗಧ್ವನಿತತ್ಪರಾ .. 15..

ಓಂ ಹ್ರಾಂ ಹ್ರೀಂ ಹ್ರೂಂ ಹ್ರೈಂ ಹ್ರೌಂ ಹ್ರಃ .
ರಕ್ತಪಾ ರಕ್ತಲಿಪ್ತಾ ಚ ರಕ್ತಬೀಜನಿಪಾತಿನೀ ..

ರಕ್ತಾಕ್ಷೀ ರಕ್ತಸರ್ವಾ ಚ ರಕ್ತದಂತೀ ಸುದಂತಿಕಾ .. 16..

ರಕ್ತದಂತಾ ರಕ್ತಬಿಂಬಾ ರಕ್ತಧಾರಾಪ್ರವಾಹಿಕಾ .

ರಕ್ತಮೂರ್ಧಾ ರಕ್ತಜಿಹ್ವಾ ರಸನಾ ಭದ್ರಕಾಲಿಕಾ .. 17..

ಭದ್ರಾ ಸುಭದ್ರಾ ರುದ್ರಾರ್ದ್ರಾ ಸರ್ವಾಭದ್ರವಿನಾಶಿನೀ .

ಹಿಂಗುಲಾ ಚೈವ ಹೇಮಾಂಗೀ ಹಯಗ್ರೀವಾ ತಪಸ್ವಿನೀ .. 18..

ತರ್ಪಣಾ ಕರ್ಷಣಾ ಹೋಮಾ ಸಂಕಲ್ಪಾ ಹೋತ್ರಮಂತ್ರಿಕಾ .

ಸ್ರುವಾ ದರ್ವೀ ಚ ದ್ರೋಣೀ ಚ ಸ್ವಾಹಾ ಕಲಶವೇದಿಕಾ .. 19..

ಆಹುತಿಶ್ಚ ಸಮಿದ್ದರ್ಭಾ ಸ್ರುವಾ ಪಿಂಗಲಲೋಚನಾ .

ಪ್ರಕೃಷ್ಟಾ ಫಲದಾ ಶಾಂತಾ ಪಿತಾ ವೇದೋದಯಾ ತಥಾ .. 20..

ಅಪರ್ಣಾ ಸುಫಲಾ ಯಜ್ಞಾಯಜ್ಞಾಂಗಫಲದಾಯಿನೀ .

ವಿಶ್ವಮಾತಾ ವಿಶ್ವಬಲಾ ವಿಶ್ವಗರ್ಭಾ ಪ್ರವರ್ತಿಕಾ .. 21..

ವಿಶ್ವೋದರೀ ವಿಶ್ವಮುಖೀ ವಿಶ್ವಸಂಭೂತಿಕಾರಿಣೀ .

ವಿಶ್ವೇಶ್ವರೀ ವಿಶ್ವಧರಾ ಮರುದ್ಭೂತಾ ಚ ಸರ್ಪಿಣೀ .. 22..

ಪೃಥ್ವೀಧರಾ ಪದ್ಮಿನೀ ಚ ನಾಗೀ ಚೈವ ತಥೋರಗಾ .

ಪಕ್ಷಿಣೀ ಮಲಯಾವಾಸಾ ಧತ್ತೂರಕುಸುಮಪ್ರಿಯಾ .. 23..

ಸಲಿಲಾರ್ಘ್ಯಪ್ರಿಯಾ ಶೈಲಾ ಲಿಂಗನಿಷ್ಠಾ ಚ ಘಂಟಿಕಾ .

ಶಿಖಾ ದೀಕ್ಷಾ ಚ ತುಲಸೀ ಸೇವಾಸಂಯಮತತ್ಪರಾ .. 24..

ನಿವೃತ್ತಾ ಶಯನಾ ಸುಪ್ತಾಸೌ ಸುಪ್ತಿಕಜನಪ್ರಿಯಾ .

ವೃತ್ತಮಾಲಾ ಚ ನಿಯಮಾಯಜ್ಞಿಯಾ ಚೈವ ನಂದಿನೀ .. 25..

ನಾರಾಯಣೀ ತಥಾಮೋಘಾ ಪ್ರಕಟಾ ತರುಣೀ ಪ್ರಿಯಾ .

ಸಮುದ್ರಾ ಸಂಗಮಾ ಪೂರ್ಣಾ ಕಲ್ಲೋಲಾಊರ್ಮಿಮಾಲಿನೀ .. 26..

ಮುಮೂರ್ಷಾ ರೋಷರುಷ್ಟಾ ಚ ಜುಗುಪ್ಸಿತವಿರೋಧಿನೀ .

ಇಂದಿರಾ ಈಡಿತಾ ಇಂದ್ರಾ ನುತಾ ನಿಲಾಂಬರಾ ತಥಾ .. 27..

ಮಹಾಕೃಷ್ಣಾ ಕೃಷ್ಣವರ್ಣಾ ಕೃಷ್ಣಸ್ರುಕ್ ಕೃಷ್ಣವಾಸಿನೀ .

ಶುಕ್ಲಾಂಬರಾ ಕೋಟಿಚಂದ್ರಾ ಮಾರ್ತಂಡಾ ಅಗ್ನಿರುಕ್ತಥಾ .. 28..

ರತ್ನದಂತೀ ರತ್ನನಾಸಾ ರತ್ನಮಾಲಾವಿಭೂಷಣಾ .

ರತ್ನಾಂಬರಾ ರತ್ನಕಂಚು ರತ್ನಾಕ್ಷೀ ರತ್ನಕುಂಡಲಾ .. 29..

ರತ್ನಹಸ್ತಾ ರತ್ನನಖಾ ರತ್ನಕಂಕಣಮಂಡಿತಾ .

ರತ್ನಛತ್ರಾ ರತ್ನವರ್ಣಾ ರತ್ನೇಶಾ ರತ್ನಹೇಲಿಕಾ .. 30..

ರತ್ನಾಸನಾ ರತ್ನರಾಶೀ ರತ್ನೋಷ್ಠೀ ರತ್ನಜಿಹ್ವೀಕಾ .

ಜಗತ್ಕರ್ತ್ರೀ ಜಗತ್ಕಾರ್ಯಾ ಜಗದ್ವಾಸಾ ಜಗನ್ನಿಧಿಃ .. 31..
ಜಗತ್ಪ್ರಾಣಾ ಜಗದ್ದ್ರಷ್ಟಾ ಜಗಜ್ಜಿಹ್ವಾ ಜಗದ್ರಸಾ .

ಜಗಚ್ಚಕ್ಷುರ್ಜಗತ್ಪ್ರಾಣಾ ಜಗಚ್ಛ್ರೋತ್ರಾ ಜಗನ್ಮುಖೀ .. 32..

ಜಗದ್ವಂದ್ಯಾ ಜಗದ್ರೂಪಾ ಜಗತ್ಸ್ವಪ್ನಾ ಚ ಜಾಗೃತೀ .

ಜಗಚ್ಛತ್ರಾ ಜಗದ್ಧಾತ್ರೀ ಜಗದ್ಭರ್ತ್ರೀ ಜಗತ್ಪಿತಾ .. 33..

ಜಗತ್ಪತ್ನೀ ಜಗನ್ಮಾತಾ ಜಗದ್ಭ್ರಾತಾ ತಥಾ ಜಗತ್ .

ಜಗಜ್ಜಾಯಾ ಜಗದ್ವಂದ್ಯಾ ಜಗದ್ಧರ್ಮೀ ಜಗನ್ಮಯೀ .. 34..

ಜಗದ್ಧಾತ್ರೀ ಜಗತ್ಪ್ರಾಣಾ ಜಗದ್ಯೋನಿರ್ಜಗನ್ಮಯೀ .

ಜಗತ್ಸ್ಥಿತಿರ್ಜಗತ್ಸರ್ಗೋ ಜಗತ್ಸರ್ವಾ ಜಗನ್ಮಯೀ .. 35..

ಜಗಚ್ಛಾಯಾ ಜಯಂತೀ ಚ ಜಗನ್ಮೋಹಾ ಚ ಜಾಗೃತೀ .

ಸರ್ವಸ್ತಂಭೀ ಮಹಾಮಾಯಾ ಜಗದ್ದೀಕ್ಷಾ ತಥಾ ಜಯಾ .. 36..

ಭಕ್ತೈಕಲಭ್ಯಾ ದ್ವಿವಿಧಾ ತ್ರಿವಿಧಾ ಚ ಚತುರ್ವಿಧಾ .

ಇಂದ್ರಾಕ್ಷೀ ಪಂಚರೂಪಾ ಚ ಸಹಸ್ರರೂಪಧಾರಿಣೀ .. 37..

ರುದ್ರಾಕ್ಷೀ ಕಮಲಾಕ್ಷೀ ಚ ತಿಮಿರಾ ದೀಪಿಕಾ ತಥಾ .

ವರ್ತಿರೂಪಾ ಹಡಾ ತೈಲಾ ಪ್ರಖ್ಯಾ ನಿರ್ವಾಣಿಕಾ ಶಿವಾ .. 38..

ಮೂಲಾದ್ರಿವಾಸಿನೀ ಚೈವ ವರಾಟೀ ಮೂಲಿಕಾ ಪರಾ .

ಓಂ ಹ್ರಾಂ ಹ್ರೀಂ ಹ್ರೂಂ ಮಹಾಕಾಲ್ಯೈ ನಮಃ .
ಮೂಲಜ್ವಾಲಾ ಮೂಲಮಂತ್ರಾ ಮಧುಕೈಟಭಘಾತಿನೀ .. 39..

4 sanskritdocuments.org



ಶ್ರೀತುರಜಾಸಹಸ್ರನಾಮಸ್ತೋತ್ರಂ

ಸಪ್ತಜ್ವಾಲಾ ಮಹಾಜ್ವಾಲಾ ತಥಾ ವೈ ಜ್ವಾಲಮಾಲಿನೀ .

ನವಕುಂಭಾ ನವರುಚಿಃ ಕಾಮಜ್ವಾಲಾ ನವಾನನಾ .. 40..

ಗರ್ಭಜ್ವಾಲಾ ತಥಾ ಬಾಲಾ ಚಕ್ಷುರ್ಬಾಲಾ ನವಾಂಬರಾ .

ನವಭೂತಿರ್ನವಬಲಾ ನವರಕ್ತಾ ನವಾವೃತಾ .. 41..

ನವಖಂಡಾ ತಥಾ ದೇಶಾ ನವದಂಡಾ ನವಾಕ್ಷರಾ .

ನವಜಂಘಾ ಸುವೀರ್ಯಾ ಚ ನವದುರ್ಗಾ ಚ ಜಾಗ್ರತಿಃ .. 42..
ನವಮಾರ್ಗಾ ಚ ನವಮೀ ನವಸಸ್ಯಾ ನವೇಶ್ವರೀ .

ನವರೂಪಾ ನವಕಲಾ ನವನಾಡೀ ನವಾನನಾ .. 43..

ನವಕ್ರೀಡಾ ನವವಿಧಾ ನವಯೋಗಿನಿಕಾ ತಥಾ .

ನವಮೀ ಮಂಗಲಾ ಚೈವ ವಿಜಯಾ ದಶಮೀ ತಥಾ .. 44..

ಓಂ ಐಂ ಹ್ರೀಂ ಕ್ಲೀಂ ತ್ರಿಮೂರ್ತ್ಯಾತ್ಮಿಕಾಯೈ ನಮಃ .
ಯಾಮ್ಯಾ ದಿಗ್ವಾಸಿನೀ ಚೈವ ವಿದಿಶಾ ಚ ದಿಶಾ ತಥಾ .

ಕುಲುಪಾದ್ಯಂತರಿಕ್ಷಾ ಚ ತಥಾ ವೈ ದಕ್ಷಿಣಾಮುಖೀ .. 45..

ದಧಿವರ್ಣಾ ರಾಮವರದಾ ದಶಾಸ್ಯವಂಶಭೇದಿನೀ .

ವಿಂಧ್ಯಾಸಿನೀ ಸಿದ್ಧಿಹಸ್ತಾ ಅನ್ನಪೂರ್ಣಾ ಚ ಸುಂದರೀ .. 46..

ಅಷ್ಟಾಕ್ಷರಪರಾನಂದಾ ಚಾಮುಂಡಾ ಮುಂಡವಾಹಿನೀ .

ಪೀತಾಂಬರಾ ದೀಪ್ತಿಹಸ್ತಾ ಮಂಗಲಾ ಮಂಗಲೋದಯಾ .. 47..

ಕಾಲನಾಶಾ ಕರ್ಮನಾಶಾ ಕಲಿನಾಶಾ ಚ ಕಾಲಿಕಾ .

ಏಣರೂಪಾ ವೃಷಾಶ್ವಾ ಚ ಅಜಾ ಕ್ರೋಡಾ ಚ ಕುಕ್ಕುಟೀ .. 48..

ಸುಕಂಠಾ ಕೋಕಿಲಾ ಕಾಲೀ ಮುಖರೀ ವೈಖರೀ ಮೃಗೀ .

ಮಯೂರೀ ಮಾಕ್ಷಿಣೀ ಗೃಧ್ರೀ ಬಲಾಕಾ ಚ ಕರಾಲಿನೀ .. 49..

ಜಲನಿಷ್ಠಾ ಕಾಕಜಂಘಾ ನಿರ್ಗುಣಾ ಗುರುವಂದಿತಾ .

ಭ್ರಾಮರೀ ಅಂಬಿಕಾ ಮಂದಾ ಅದಂತಾ ಚ ಸುದಂತಿಕಾ .. 50..

ಉತ್ತುಂಗಾ ಕಲಶಾ ಶೋಕಾ ಚತುರ್ದಂತಾ ಭುಶುಂಡಿನೀ .

ಊರ್ಧ್ವನೇತ್ರಾಊರ್ಧ್ವಮುಖೀ ತೇಜಿಷ್ಠಾ ತ್ರಾಟಿಕಾ ರವಿಃ .. 51..
ರಥಿನೀ ರಥಸಂಸ್ಥಾ ಚ ಚಕ್ರಿಕಾ ರಥವಾಹಿನೀ .

ಭ್ರಾಮಿತಾ ಸಪ್ತತುಂಡಾ ಚ ಭೀಮಾ ಹಯಮುಖೀ ತಥಾ .. 52..

ಪ್ರಥಿಕಾ ಪ್ರಖುರಾ ಅಂಕಾ ದಕ್ಷಿಣಾ ಪರಿದಕ್ಷಿಣಾ .

ರಚನಾ ರೋಚನಾ ರಾಮಾ ರಮಿತಾ ಶಮಿತಾ ಶಮಾ .. 53..

ಲತಾ ಚ ಲಲಿತಾ ಲಕ್ಷ್ಮೀಃ ಕಾಮಿತಾ ಕಾಮನಾ ತಥಾ .

ಅಗ್ನಿಧಾರಾ ಸಪ್ತಧಾರಾ ಭಗಧಾರಾ ತ್ರಿಧಾ ಸ್ಮೃತಾ .. 54..

ಅಷ್ಟಪ್ರಕೃತ್ಯಷ್ಟಭುಜಾ ವರದಾ ತ್ವಷ್ಟನಾಯಕಾ .

ಅರ್ಧಧಾರಾ ಮೂಲಧಾರಾ ದಶಧಾರಾ ತಥೈವ ಚ .. 55..

ಗದಾದಿ ಜಲದಾ ಚೈವ ನಿಗಡಾ ಮಾರಣಾ ತಥಾ .

ಅವಿಲಂಬಾ ತಥಾ ವಾಗ್ಮೀ ಪ್ರಾಖುರಾ ವಾಗ್ವಿವಾದಿನೀ .. 56..

ಉಡ್ಡೀಯಮಾನಾಊರ್ಧ್ವಾಕ್ಷೀ ಬುದ್ಬುದಾ ಬರ್ಬರಾಂಬರಾ .

ಧೂರ್ಣಾಕ್ಷೀ ಪಟಲಾ ಕೋಪಾ ಉತ್ತೀರ್ಣಾ ಉಲ್ಲಸಾನನಾ .. 57..

ಕಲ್ಲೋಲಾ ಉನ್ನತಾ ಬಾಲಾ ಶುಭಾ ಕಲ್ಲೋಲಮಾಲಿನೀ .

ಉಪಲಕ್ಷಾ ಉಮಾಲಕ್ಷಾ ಪರಿಕ್ಷಾ ರಕ್ಷಿಕಾ ತಥಾ .. 58..

ಉಪೇಂದ್ರಾ ಇಂದ್ರವರದಾ ಮಹಾಕಾಲೀ ನಿಶಾಚರೀ .

ಪಾಪಹಾ ಪಾಪನಾಶಾ ಚ ಬ್ರಹ್ಮಘ್ನೀ ಶಾಪಮೋಚನೀ .. 59..

ಶರ್ವಾ ತೃಷ್ಣಾ ಚ ಉಚ್ಛಿಷ್ಟಾ ಚಾಂಡಾಲೀ ಪರಿಘಾಯುಧಾ .

ಓಂ ಐಂ ಹ್ರೀಂ ಶ್ರೀಂ ಉಚ್ಛಿಷ್ಟಚಾಂಡಾಲಿನ್ಯೈ ನಮಃ .
ಅಪರ್ಣಾ ಪರ್ಣವಲಿತಾ ಪತಿಃ ಪತಿತಪಾವನೀ .. 60..

ಮಹಾದ್ವಂದ್ವಾ ಮಹಾವಾದೀ ಏಕವೀರಾ ಜಗಜ್ಜಯಾ .

ಪಂಚಾಲೀ ಪಂಚಪಾಂಚಾಲೀ ಪ್ರಪಂಚೀ ಚ ಪ್ರಚೋದಯಾತ್ .. 61..

ತ್ರಿಪದೀ ವೇದಮಾತಾ ಚ ತ್ರಿಗುಣಾ ಗುಣಶಾಂಭವೀ .

ಓಂಕಾರೀ ವೇದಿಕಾ ವಾಚಾ ಹ್ರೀಂಕಾರೀ ಸಕಲಾಗಮಾ .. 62..

ತ್ರೀಂಕಾರೀ ತ್ರಿಪುರಾ ಪೂಜಾ ಶ್ರೀಂಕಾರೀ ಸರ್ವಸುಂದರೀ .

ಕ್ಲೀಂಕಾರೀ ಕಾಲಿಕಾ ಕೇಶೀ ಘ್ರೀಂಕಾರೀ ಘಟವಾಸಿನೀ .. 63..

ಬ್ರೀಂಕಾರೀ ಬಗಲಾ ಬಾಲಾ ಫ್ರೀಂಕಾರೀ ಫಣಿಭೂಷಣಾ .

ಭ್ರೀಂಕಾರೀ ಭೈರವೀ ಭೂತಿರ್ಭಗದಾತ್ರೀ ಭಗಾ ತಥಾ .. 64..

ಜ್ರೀಂಕಾರೀ ಜಲಜಿಹ್ವಾ ಚ ಜೃಂಭಿಕಾ ಜಲಯೋಗಿನೀ .

ದಿಗಂಬರೀ ಜಟಾಜೂಟಿಃ ಕುಮಾರೀ ಪಿಂಗಕೇಶಿನೀ .. 65..

ಕನ್ಯಾ ಪ್ರಕನ್ಯಾ ಕಂದರ್ಪಾ ವೇದನಾ ವಾಲ್ಮಿಕೀ ಗುಣಾ .

ಚತುರ್ಭುಜಾ ಚತುರ್ವಾಸಾ ಚರ್ಚಿಕಾ ಚತುರಾನನಾ .. 66..

ಅರ್ಚಿತಾ ಚರ್ಚಿಕಾ ಚಿತ್ರಾ ಚಕ್ರಸ್ಥಾ ಚಕ್ರರೂಪಿಣೀ .

ಆವಾಹ್ಯಾ ಚ ವಿಸರ್ಗಾ ಚ ಲಿಂಗರೂಪಾ ವಿಸರ್ಜನೀ .. 67..

ಲಿಂಗನಿಷ್ಠಾ ಲಿಂಗಸೇವ್ಯಾ ಮಥಿತಾ ಲಿಂಗಸೇವಯಾ .

ಕರ್ಮರೇಖಾ ಚಂದ್ರರೇಖಾ ಚಿತ್ರರೇಖಾ ವಸಂತಿಕಾ .. 68..

ಸದೋದಯಾ ತಾಲವಾಸಾ ಖರ್ಜೂರಾ ತಾಲಮೂರ್ಧ್ನಿಕಾ .

ಖಂಡಜಂಘಾ ಋತುಪದಾ ಅಂಗುಷ್ಠಾ ದೃಢಬಂಧಿನೀ .. 69..

ಓಂ ಶ್ರೀಂ ಕ್ಲೀಂ ಸಿದ್ಧಿಪ್ರದಾಯೈ ನಮಃ .
ಪ್ರಬೋಧಾ ಗೃಂಥಿಕಾ ಗಾಧಾಊಹಾವಿತರ್ಕವಾದಿನೀ .

ವಿನಾಯಕೀ ವಿನಮ್ರಾ ಚ ಪ್ರಸಿದ್ಧಾ ವಿಜಯಾ ಜಯಾ .. 70..

ಲಂಬೋದರೀ ಶಿಖೋರ್ಧ್ವಾ ಚ ಚಿತ್ರವಸ್ತ್ರಾವಲಂಬಿನೀ .

ಷೋಡಶೀ ನಾರಸಿಂಹೀ ಚ ಶೀತಲಾ ಪರಿಶೀತಲಾ .. 71..

ಗುಹಾ ಕಿರಾತಾ ಕದಲೀ ಕದಲೀವನವಾಸಿನೀ .

ಮಹಾವ್ಯಾಘ್ರವರಾರೋಹಾ ಧನುರ್ಬಾಣಧರಾಧರಾ .. 72..

ಲಂಬಿನೀ ಚ ವಿಪಾಶಾ ಚ ಕ್ಷುಧಾ ಸಂದೇಶಿಕಾ ತಥಾ .

ವಿಲಾಸಿನೀ ವಿಪುಲಿಕಾ ಕಾಲಿಕಾ ಚ ಪ್ರವೇಶಿಕಾ .. 73..

ವಾಣಿಕಾ ವನವಾಸಾ ಚ ಬರ್ಬರಾ ಖರ್ಪರಾಸನಾ .

ಮೌಂಜೀ ಭುಜಂಗಿನೀ ಚಾರಾ ಪ್ರಭುಘಂಟಾ ಜಲಾಜರಾ .. 74.

ಬಾಲಾಜರಾಯೋಗವೇಣೀ ಸುಕೇಶೀ ವೇಣಿಕಾ ತಥಾ .

ರಂಭಾ ಪ್ರಖಂಡಾ ಖಂವಾಸೀ ಸ್ವಾಗತಾ ಸ್ಥಾನದಾಯಕಾ .. 75..

ಓಂ ಹ್ರೀಂ ಶ್ರೀಂ ಸರಸ್ವತ್ಯೈ ನಮಃ .
ಶ್ಯಾಮಾ ಪ್ರಸನ್ನಾ ಸುಮುಖೀ ವರ್ಮಿಕಾ ಕರ್ಣಿಕಾ ತಥಾ .

ಶುಚಿಕಾ ಮುಗ್ಧಿಕಾ ಗಾಧಾ ಭೋಗದಾ ಸುಭಗಾ ತಥಾ .. 76..

ಭುಕ್ತಿದಾ ಮುಕ್ತಿದಾ ದೇವೀ ಋದ್ಧಿದಾ ಸುಖದಾಯಿನೀ .

ಸಿದ್ಧಿದಾ ಬುದ್ಧಿದಾ ಮಾತಾ ವರ್ಮಿಣೀ ಫಲದಾಯಿನೀ .. 77..

ಕ್ಷುರಿಕಾ ಜಿರಿಕಾ ಜಂಘಾ ಆಣಿಕಾ ಗೂಢಖಡ್ಗಿನೀ .

ಧ್ವಜಿನೀ ವಾಜಿನೀ ವಾಜೀ ಪತಾಕಾ ವರ್ಮಿಣೀ ತಥಾ .. 78..

ಹಸ್ತಿನೀ ಕಾಲಿಕಾ ಬಾಣಾ ಅತ್ರಿಜಾ ವಜ್ರಧಾರಿಣೀ .

ಛತ್ರಿಣೀ ರಣಿಕಾ ರೋಷಾ ಅಜಿತಾ ದಲಭಾಜಿನೀ .. 79..

ವಾಗ್ದೇವೀ ಛಿನ್ನಮೂರ್ಧಾ ಚ ಗುಢೇಂದ್ರಾ ಪಥಿಕಾ ತಥಾ .

ಲೋಲಿಕಾ ಧೂರ್ಣಿಕಾ ಧೂರ್ಣಾ ಸ್ವಶಿಕಾ ನಿಶ್ವಾಸಾ ವ್ಯಥಾ .. 80..

ಹಾಹಾ ಚ ಪರಿಹಾ ಚೈವ ವಶ್ಯಕಾ ನಿರ್ಭಯಾ ಭಯಾ .

ವರ್ಮಿಣೀ ಪರಿವೀರಾ ಚ ಉತ್ಕಂಠಾ ಮುಖಮಂಡಿತಾ .. 81..

ಕೋಟಿನೀ ದಲಿನೀ ದೀರ್ಘಾ ಧೂಸುರಾ ಬಲರಾಕ್ಷಸೀ .

ಓಂ ಹ್ರೀಂ ಕ್ರೌಂ ಭ್ರೌಂ ಅಘೋರರೂಪಿಣ್ಯೈ ನಮಃ .
ನಾವಿಕಾ ಛಿದ್ರಿಕಾ ಕ್ಷೇಪಾ ದುರ್ಗಂಧಾ ಘೋರವಾಸಿನೀ .. 82..

ಅಘೋರಾ ಪರಿಘೋರಾ ಚ ಮಹಾಘೋರಾ ತಿಘಸ್ಮರಾ .

ಸುವೀರ್ಯಾ ಘೋರಮಂತ್ರಾ ಚ ಕಿರೀಟೀ ಘೋರಭಕ್ಷಿಣೀ .. 83..

ಪೂರ್ಣವಕ್ತ್ರಾ ಪೂರ್ಣಮುಖೀ ಪರಮಾ ಪರಮೇಶ್ವರೀ .

ಮೌಲಿನೀ ಬಿಂಬಿನೀ ಬಿಂಬಾ ತರ್ಷಿಣೀ ತುರಜಾ ತೃಷಾ .. 84..

ತೃತೀಯಾ ಚತುರೀಯಾ ಚ ತುರಜಾ ಭವತಾರಿಣೀ .

ಸುದರ್ಶಾ ತರುಣೀ ತಾರಾ ಚರಿತಾ ಚೈವ ದೈತ್ಯಜಾ .. 85..

ದಕ್ಷಿಣಾ ಕರ್ಣಿಕಾ ಕಾಲೀ ಕಂಕಾಲೀ ನಲಕೂಬರೀ .

ಓಂ ಕ್ಲೀಂ ವಾಗೀಶ್ವರ್ಯೈ ನಮಃ .
ನೈಋತ್ಯಾ ನಲಿಕಾ ನಿತ್ಯಾ ನೈಮಿತ್ಯಾ ನಿಮಿಷಾ ನಿಶಾ .. 86..

ಇಚ್ಛಾಪೂರ್ಣಾ ವಿಂಧ್ಯಕಾ ಚ ಹಿಂಗುಲಾ ಪಾಶ್ಚಿಮಾ ಪರಾ .

ವಾಯವ್ಯಾ ವರದಾ ವಂದ್ಯಾ ವೃಂದಿಕಾ ವೃಂದವರ್ಧಿನೀ .. 87..

ಉಚ್ಚಾಟಾ ಉತ್ತರಾ ಚಂಡೀ ನೀಲಕಂಠೀ ಜಲಾಶ್ರಯಾ .

ದಕ್ಷಿಣಾ ಚೈವ ಕಾಮಾಕ್ಷೀ ಕಾಮನಾ ಭುವನೇಶ್ವರೀ .. 88..

ಪ್ರಕಾಶಾ ಪಿಂಗಲಾ ಪೂರ್ಣಾ ಶ್ರೀಃ ಶ್ರೀಂಬೀಜಕರೀ ತಥಾ .

ಅಗ್ನಿಕಾ ರುಚಿಕಾ ವಾಚಾ ಅಜ್ಞಾ ಪ್ರಜ್ಞಾ ಪ್ರಸಾದದಾ .. 89..

ಚಕಮಾ ವಿಹಂಗಾ ಮಾಂಡಾ ರಾಜಕಾ ರಜ್ಜುಕಾ ರಜಾ .

ಗೌರೀ ಚ ಗೋಮಯಾ ಗೇಯಾ ಮಾತಂಗೀ ಮಹಿಷಾಹಲೀ .. 90..

ಸದಾತುಷ್ಟಾ ಸದಾಪುಷ್ಟಾ ಸಂದಿಷ್ಟಾ ಚ ಸದಾಶಿವಾ .

ತಿಲಕಾ ರೋಚನಾ ವೃಕ್ಷಾ ಗಂಬೀಜಾ ತ್ರಿಪುರಾ ತಥಾ .. 91..

ಈಹಾ ಚ ಕಲ್ಪರಚನಾ ಯಮುನಾ ಗಿರಿವಾಸಿನೀ .

ದುರ್ಲಭಾಽತಿದುರಾರಾಧ್ಯಾ ದುರ್ಗಮಾ ಗಗನೇಶ್ವರೀ .. 92..

ಅರಣ್ಯಾ ಪರಿರಣ್ಯಾ ಚ ಸಂಯಮ್ಯಾ ಸಂಯಮಾ ತಥಾ .

ಕಮಲಾ ಕುಲಜಾ ಚೈವ ಲವಣಾ ಸುರಘಾತಿನೀ .. 93..

ದಧಿಜಾ ಕಲ್ಪಸಂಸ್ಥಾ ಚ ಕರ್ಮಜಾ ಫಲದಾಯಿನೀ .

ಕಾಮಜಾ ಕೇಲಿಜಾ ಕೇಶೀ ಕರ್ಷಾ ಕರ್ಬುರಜಾಲಿಜಾ .. 94..

ಗಿರಿಜಾ ಗರ್ವಗೋತ್ರಾ ಚ ಅಕುಲಾ ಕುಲಜಾ ತಥಾ .

ದಿನಜಾ ದಿನಮಾನೀ ಚ ವೇದಜಾ ವೇದಸಂಭೃತಾ .. 95..

ಕ್ರೋಧಜಾ ಕುಟಜಾ ಧಾರಾ ಪರಮಾ ಬಲಗರ್ವಿತಾ .

ಶಾಂತಾ ಭ್ರಾಂತಾ ದಿಗಂತಾ ಚ ಗುರುಜಾ ಛತ್ರವಾಸಿನೀ .. 96..

ಭಯಾಂತಾ ವಿಭ್ರಮಾ ಭ್ರಾಂತಾ ಪಶುಪಾಲಾ ಚ ಶೂರಿಣೀ .

ಭೂಸುರಾ ಭಾಸುರೀ ಚೈವ ಭಗ್ನದೈತ್ಯಾ ಛಿಂದಾಂಭಿದಾ .. 97..

ಕ್ರೋಧಾ ಕ್ರೋಧಮುಖೀ ದಂಷ್ಟ್ರೀ ವಜ್ರದಂತೀ ಸುದಂತಿಕಾ .

ಸಸ್ಯಾಚರಾ ಜಲಾ ಮೇಘಾ ಪ್ರವಾಹಾ ಸುರವೃಕ್ಷಜಾ .. 98..

ಬ್ರಹ್ಮಿಷ್ಟಾ ಬ್ರಹ್ಮಜಾ ಬ್ರಾಹ್ಮೀ ಚತುಃಶೀರ್ಷಾ ಚತುರ್ಮುಖೀ .

ಚಿರದ್ವೈತಾ ದ್ವೈತರೂಪಾ ಅದ್ವೈತಪ್ರತಿಪಾದಿನೀ .. 99..

ವೇದಾಂತಾ ವೇದವಂದ್ಯಾ ಚ ಆನಂದೀ ನಂದದಾನವಾ .

ಪುರುಛಾಯಾ ಮಖಾ ಧುರ್ಯಾ ದುರ್ಜಯಾ ಪಾಪಹಾ ತಥಾ .. 100..

ಭೀತಿರ್ಗತಿರ್ಜಾಗರಿಷ್ಟಾ ಹರ್ಮ್ಯಾಕ್ಷೀ ಶುಕ್ಲಹರ್ಮಿಣೀ .

ಮೇರುಜಾ ಮೇರೂಸಂಸ್ಥಾ ಚ ಕಲ್ಲಾರೀ ಕಲಿಕಲ್ಪನಾ .. 101..

ಕಿರಾತಿನೀ ಭಿಲ್ಲಿರೂಪಾ ಪ್ರಚಂಡಾ ಚಂಡವಾಸಿನೀ .

ಅತ್ಯಂತಗುಣಯುಕ್ತಾ ಚ ಚಂದ್ರಾಸ್ಯಾ ಚಂದ್ರವಾಸಿನೀ .. 102..

ಚಲಾಚಲಪದಾ ಶಋಂಗೀ ಚಂದ್ರಘಂಟಾ ಘಟಧ್ವನೀ .

ಪಾರ್ಶ್ವಸ್ಥಾ ಪ್ರಭುಸೇವ್ಯಾ ಚ ಗೂಢಹಾಸ್ಯಪ್ರವರ್ಧಿನೀ .. 103..

ಬ್ರಹ್ಮಾಣೀ ವೃತ್ತಸಂಸ್ಥಾ ಚ ಚತುರ್ವರ್ಣಾ ಚತುರ್ವಿಧಾ .

ಶಿವರೂಪಾ ಶೈಲಪುತ್ರೀ ಶೈಲಸ್ಥಾ ಶಿವವಂದಿತಾ .. 104..

ಖಂಡವಾದರತಾ ಖಂಡಾ ಖಂಡಿತಾ ಬ್ರಹ್ಮಚಾರಿಣೀ .

ನವಖಂಡಾ ಪ್ರಖಂಡಾ ಚ ಸ್ವರೂಪಾ ಸರ್ವರೂಪಿಣೀ .. 105..

ರತ್ನಮಂಡಲಮಧ್ಯಸ್ಥಾ ರತ್ನಕುಂಡಲಮಾಲಿನೀ .

ಕ್ರೌಂಚಸ್ಥಾ ಕುಚಸಂಸ್ಥಾ ಚ ಮತ್ತಮಾತಂಗಗಾಮಿನೀ .. 106..

ಓಂ ಐಂ ಕ್ಲೀಂ ಸೌಃ ಬಾಲಾಯೈ ನಮಃ .
ಕೂಟಸ್ಥಾ ನವಸಂಸ್ಥಾ ಚ ಕದಲೀ ವಜ್ರಕಂಕಣಾ .

ವಿದೇಹಾ ವಿಮಲಾ ಕ್ರೂರಾ ಚೌಂಡಾ ಕರ್ನಾಟಕೀ ತಥಾ .. 107..

ತ್ರಿಮಾತ್ರಾ ಉತ್ಕಲಾ ಗೌಂಡೀ ವೀರೇಶಾ ವೀರವಂದಿತಾ .

ಶಾಮಲಾ ಗೌರೀ ವಿಪಿನಾ ಮಾಗಧೇಶ್ವರವಂದಿತಾ .. 108..

ಗಂಡಕೀ ಕೌಶಿಕೀ ಗಂಗಾ ನರ್ಮದಾಯಮುನಾ ತಥಾ .

ಪಾರ್ವತೀ ಕರ್ಮನಾಶಾ ಚ ಕೈಲಾಸವ್ಯಾಪಿಕಾ ತಥಾ .. 109..

ಕಪಾಲಮೋಚನಾ ಚೈವ ಹೇಮಗರ್ಭಾ ಶಿಲಾ ತಥಾ .

ಶಾಲಗ್ರಾಮಶಿಲಾವಲ್ಲೀ ಶಾರ್ದೂಲಾ ಪಿಂಗಕೇಶಿನೀ .. 110..

ಮುಗ್ಧಬೋಧಪ್ರವರ್ಗಾ ಚ ಕಾಮಿತಾ ಕಾಮನಾ ತಥಾ .

ಪುಣ್ಯಾಂಗೀ ಪುಣ್ಯಗಂಧಾ ಚ ಕುರುಕ್ಷೇತ್ರಕೃತಾಲಯಾ .. 111..

ಕೇದಾರಸ್ಥಾ ಭಾರತಸ್ಥಾ ಮೂಲಸ್ಥಾ ಮೂಲದುರ್ಗಜಾ .

ಪುರುದುರ್ಗಾಮೋಹದುರ್ಗಾ ಪ್ರಜ್ವಾಲಾ ಜ್ವಾಲಿನೀ ತಥಾ .. 112..

ಭಸ್ಮಕುಂಡಾ ತಥಾ ಗೇಹಾ ಅಂಬಿಕಾ ಅಂಬಿಕಾಲಯಾ .

ಶಾರದಾ ನಾರದಾ ಚೈವ ರೇಣುಕಾ ಗಗನೇಶ್ವರೀ .. 113..

ಧೇನುರೂಪಾ ರುಕ್ಮಿಣೀ ಚ ಗೋಪಿಕಾ ಯಮುನಾಶ್ರಯಾ .

ಭೂಶ್ರಯೋನ್ನತಾಂಗುಷ್ಠಾ ನಖರಾಂಗವಿರಾಗಿಣೀ .. 114..

ಸುಕಂಠಾ ಕೋಕಿಲಾ ಮೈನಾ ಚಿರಾನಂದಾ ಶಿವಾತ್ಮಿಕಾ .

ಕಂದರ್ಪಕೋಟಿಲಾವಣ್ಯಾ ಸುಂದರಾ ಸುಂದರಸ್ತನೀ .. 115..

ವಿಶ್ವಪಕ್ಷಾ ವಿಶ್ವರಕ್ಷಾ ವಿಶ್ವನಾಥಪ್ರಿಯಾ ಸತೀ .

ಭೇರಿರೂಪಾ ಶಂಖರೂಪಾ ಪಣವಾನಕಗೋಮುಖೀ .. 116..

ಉರ್ವಶೀ ಉರುಗರ್ಭಾ ಚ ವಿವರಾ ಪೃಷ್ಠಸಂಸ್ಥಿತಾ .

ಲಹರೀ ಮಹಿಮಾ ಶಂಖಾ ವಿಮಲಾ ಮೇಖಲಾ ತಥಾ .. 117..

ಕ್ಷಮಾ ಶೀಘ್ರಾ ಚಿದಾನಂದಾ ಧರಾಧಾರಾ ಧನುರ್ಧರೀ .

ಮಾಲಿಕಾ ಪ್ರಖುರಾ ಛಾಯಾ ಪ್ರಣಾಮಾ ಅಜಿತಾಪರಾ .. 118..

ವಟರೂಪಾ ವಟಾಭಾ ಚ ವರಾರೋಹಾ ಮಹಾತಪಾ .

ಶಂಖಾದಿ ನಿಧಿರೂಪಾ ಚ ಔಷಧೀ ಭಗಮಾಲಿನೀ .. 119..

ಪುತ್ರದಾ ಪೌತ್ರದಾ ಪೌತ್ರೀ ದಿವ್ಯಾದಾ ದಿವ್ಯಭೋಗದಾ .

ಆಶಾಪೂರ್ಣಾ ಚಿರಂಜೀವೀ ಲಂಕಾಭಯವಿವರ್ಧಿನೀ .. 120..

ಓಂ ಸಾಂ ಸೀಂ ಸುಂ ಸೈಂ ಸೌಂ ಸಃ ಅಮೃತೇಶ್ವರ್ಯೈ ನಮಃ .
ಸುತೀಕ್ಷ್ಣಾ ರೂಕ್ಷಲವಣಾ ಕಟುತಿಕ್ತಾ ವಿದಾಹಿನೀ .

ಪ್ರತಿಪನ್ನಾ ಘೃತಾ ತೈಲಾ ರಸಾರಸವಿವರ್ಧಿನೀ .. 121..

ಯೋಗಾಸನಾಯೋಗಪೀಠಾ ಮೈಥಿಲೀಶಪದಾನುಗಾ .

ರುದಿತಾ ವಿಮಲಾ ಶೋಕಾ ಅಂತಸ್ಥಾ ರಸನಾ ತಥಾ .. 122..

ದೀರ್ಘಾ ಸ್ಥೂಲಾ ಚ ಸೂಕ್ಷ್ಮಾ ಚ ಭೃಶುಂಡೀ ಚ ಗಣೇಶ್ವರೀ .

ದ್ವಿತೀಯಾ ಪೂರ್ಣಕಮಲಾ ಪೂರ್ಣಜಾ ಇತಿ ಕೀರ್ತಿತಾ .. 123..

ಓಂ ಶ್ರೀಂ ಕ್ಲೀಂ ಭ್ರೀಂ ತುರಜಾಯೈ ನಮಃ .
ಶ್ರೀಶಂಕರ ಉವಾಚ -

ಇತಿ ನಾಮ್ನಾಂ ಸಹಸ್ರಂ ತು ರಾಮೇಣ ಪರಿಕೀರ್ತಿತಂ .

ಯಃ ಪಠೇತ್ಪ್ರಯತೋ ಭಕ್ತ್ಯಾ ಸಂಧ್ಯಾಕಾಲೇ ದ್ವಿಜೋತ್ತಮಃ .. 124..
ಸರ್ವಾನ್ಕಾಮಾನವಾಪ್ನೋತಿ ನಾತ್ರಕಾರ್ಯಾ ವಿಚಾರಣಾ .

ನವರಾತ್ರಂ ಜಿತಾಹಾರೋ ಶತಾವೃತ್ಯಾ ಪಠೇನ್ನರಃ .. 125..
ರಾತ್ರೌ ಮೂರ್ತಿಮಯೀಂ ದೇವೀಂ ತದ್ದಿನೇ ವಾಂಛಿತಂ ಫಲಂ .

ವಿದ್ಯಾಕಾಮಸ್ತುಯೋ ಮರ್ತ್ಯಃ ಷಣ್ಮಾಸಂ ಚ ಜಿತೇಂದ್ರಿಯಃ .. 126..
ಜಪನ್ ಲಭೇತ್ ಪರಮಾಂ ವಿದ್ಯಾಂ ಲೋಕೋತ್ತರಾಂ ತಥಾ .

ಅಪುತ್ರೋ ಲಭತೇ ಪುತ್ರಂ ನಿರ್ಧನೋ ಧನಮಾಪ್ನುಯಾತ್ .. 127..

ಕುಷ್ಟರೋಗಸ್ತಥಾ ದದ್ರೂ ಕ್ಷಯಾಪಸ್ಮಾರಚರ್ಚಿಕಾಃ .
ತೇ ಸರ್ವೇ ನಾಶಮಾಯಾಂತಿ ಪಾಯೂಪಸ್ಥವ್ರಣಾನಿ ಚ .. 128..

ಬಧಿರತ್ವಂ ದಿವಾಂಧತ್ವಂ ಮೂಕತ್ವಂ ಪಂಗುಲಂ ತಥಾ .

ನಶ್ಯಂತಿ ತತ್ಕ್ಷಣಾದೇವಯಥಾ ಸೂರ್ಯೋದಯೇ ತಮಃ .. 129..
ದಶಧಾಯಃ ಪಠೇನ್ನಿತ್ಯಂ ದೇವ್ಯಗ್ರೇ ಸ್ವಸ್ಥಮಾನಸಃ .
ಸರ್ವಾನೇತಾಁಲಭೇತ್ಕಾಮಾನ್  ದೇವೈರಪಿ ಸುದುಷ್ಕರಾನ್ .. 130..

ರಾಜದ್ವಾರೇ ಪಠೇದ್ಯಸ್ತು ಚೋರವ್ಯಾಘ್ರಾಕುಲೇ ಪಥಿ .

ಪಠನಾತ್ಸಿದ್ಧಿಮಾಪ್ನೋತಿ ವಿಘ್ನೇಭ್ಯೋಽಪಿ ಪ್ರಮುಚ್ಯತೇ .. 131..

ಅನೇನ ಸದೃಶೀ ವಿದ್ಯಾ ನಾಸ್ತಿ ತ್ರೈಲೋಕ್ಯಮಂದಿರೇ .

ಧರ್ಮಾರ್ಥೀ ಲಭತೇ ಧರ್ಮಂ ಕಾಮಾರ್ಥೀ ಲಭತೇ ಸುಖಂ .. 132..

ಧನಾರ್ಥೀ ಲಭತೇ ದ್ರವ್ಯಂಮೋಕ್ಷಾರ್ಥೀಮೋಕ್ಷಮಾಪ್ನುಯಾತ್ .

ಪುರಶ್ಚರಣಧರ್ಮೇಣ ಪಠೇನ್ನಾಮಸಹಸ್ರಕಂ .. 133..

ದಶಾಂಶಹವನಂ ಕುರ್ಯಾತ್ ಪಾಯಸಂ ಶರ್ಕರಾನ್ವಿತಂ .

ಕುಮಾರೀಂ ಭೋಜಯೇದ್ವಿಪ್ರಾನ್ಯಥಾ ವಿಭವಸಾರತಃ .. 134..
ಕುಬೇರಸದೃಶೋ ಲಕ್ಷ್ಮ್ಯಾ ಬುಧ್ಯಾ ಧಿಷಣವಾನ್ನರಃ .
ಭವೇತ್ತ್ರೈಲೋಕ್ಯಜಠರೇ ದೇವೈರಪಿ ಸುಪೂಜಿತಃ .. 135..
ಕಿಮತ್ರ ಬಹುನೋಕ್ತೇನ ದೇವೀ ಸಾಯುಜ್ಯಮಾಪ್ನುಯಾತ್ .

ಇತೀದಂ ಕಥಿತಂ ವಿಪ್ರ ದೇವ್ಯಾ ನಾಮಸಹಸ್ರಕಂ .. 136..

ಅಧಿಷ್ವಾವಹಿತೋ ಭೂತ್ವಾ ಸರ್ವೈಃ ಕಾಮೈಃ ಸುಪೂಜ್ಯತೇ .

ಇತಿ ಶ್ರೀಸ್ಕಂದಪುರಾಣೇ ಸಹ್ಯಾದ್ರಿಖಂಡೇ ತುರಜಾಮಹಾತ್ಮ್ಯೇ
ಶ್ರೀಶಂಕರವಸಿಷ್ಠಸಂವಾದೇ ತುರಜಾಸಹಸ್ರನಾಮಸ್ತೋತ್ರಂ ಸಂಪೂರ್ಣಮಸ್ತು ..
ಅನೇನ ಪೂರ್ವಸಂಕಲ್ಪಿತ ಶ್ರೀತುರಜಾಸಹಸ್ರನಾಮಪಾಠಾಂಗ ಓಂ ತತ್ಸತ್ .

ಶ್ರೀಜಗದಂಬಾಪ್ರಣಮಸ್ತು . ಶ್ರೀಕೃಷ್ಣರ್ಪಣಮಸ್ತು .
ಅಪರಾಧಸಹಸ್ರಭಾಜನಂ ಪತಿತಂ ದೇವಿ ಭವಾರ್ಣಭೂತಲೇ .

ಆಗತಂ ಶರಣಾಗತಂ ಶಿವೇ ಕೃಪಯಾ ಕೇವಲಮಾತ್ಮಸಾತ್ಕುರು .. 1..

ಮಾತಾ ಭವಾನೀ ಜನಕೋ ಭವಾನೀ
ಬಂಧುರ್ಭವಾನೀ ಭಗಿನೀ ಭವಾನೀ .

ಗೋತ್ರಂ ಭವಾನೀ ಸಕಲಂ ಭವಾನೀ
ವೀನಾ ಭವಾನೀ ನಹಿ ಕಿಂಚಿದಸ್ತಿ .. 2..
ಯಾಮಾತಾ ಮಧುಕೈಟಭಪ್ರಮಥಿನೀಯಾ ಮಾಹಿಷೋನ್ಮೂಲಿನೀ
ಯಾ ಧೂಮ್ರೇಕ್ಷಣಚಂಡಮುಡಮಥಿನೀಯಾ ರಕ್ತಬೀಜಾಶನೀ .

ಶಕ್ತಿಃ ಶುಂಭನಿಶುಂಭದೈತ್ಯದಲನೀ ಯಾ ಸಿದ್ಧಲಕ್ಷ್ಮೀಪ್ರದಾ .

ಸಾ ಚಂಡೀ ನವಕೋಟಿಶಕ್ತಿಸಹಿತಾ ಮಾಂ ಪಾತು ವಿಶ್ವೇಶ್ವರೀ .. 3..

ಮಂದಾರಮಾಲಾಽಽಕುಲಿತಾಲಕಾಯೈ
ಭಾಲೇ ಚ ಮಾಲಾಂಕಿತ ಶೇಖರಾಯೈ .
ದಿವ್ಯಾಂಬರಾಯೈ ಚ ದಿಗಂಬರಾಯ
ನಮಃ ಶಿವಾಯೈ ಚ ನಮಃ ಶಿವಾಯ .. 4..

turajAsahasranAmastotram.pdf 11



ಶ್ರೀತುರಜಾಸಹಸ್ರನಾಮಸ್ತೋತ್ರಂ

ಯತ್ರೈವಯತ್ರೈವ ಮನೋ ಮದೀಯಂ
ತತ್ರೈವ ತತ್ರೈವ ತವಃ ಸ್ವರೂಪಂ .

ಯತ್ರೈವಯತ್ರೈವ ಶಿರೋ ಮದೀಯಂ
ತತ್ರೈವ ತತ್ರೈವ ಪದದ್ವಯಂ ತೇ .. 5..

ಇತಿ ಶ್ರೀಸ್ಕಂದಪುರಾಣೇ ಸಹ್ಯಾದ್ರಿಖಂಡೇ ತುರಜಾಮಹಾತ್ಮ್ಯೇ
ಶ್ರೀಶಂಕರವಸಿಷ್ಠಸಂವಾದೇ ಶ್ರೀತುರಜಾಸಹಸ್ರನಾಮಸ್ತೋತ್ರಂ ಸಂಪೂರ್ಣಮಸ್ತು .
ಶುಭಂ ಭವಂತು .

ಶ್ರೀಜಗದಂಬಾರ್ಪಣಮಸ್ತು .
ಇತಿ ಶ್ರೀತುರಜಾಸಹಸ್ರನಾಮಸ್ತೋತ್ರಂ ಸಮಾಪ್ತಂ .

ತುಲಜಾಸಹಸ್ರನಾಮಸ್ತೋತ್ರಂ, ತುಳಜಾಸಹಸ್ರನಾಮಸ್ತೋತ್ರಂ

Shri Turaja Sahasranama Stotram

